
Қазақстанның балық шаруашылығындағы жаңа озық бағыт тауарлық
бекіре шаруашылығы болып табылады. Бекіре балықтары әлемдік
аквакультурада айрықша орын алады. Республикамызда бекіре балықтарын
тауарлы өсіру өзектілігі олардың табиғи қорларының төмендеуімен байланысты.
Еліміздегі ең маңызды балық шаруашылығы бар суқоймасы  Каспий теңізі, оған
бекіренің дүние жүзіндегі 90 % үлесі тиеді. Бекіренің ең көп аулануы өткен
ғасырдың басында байқалған. Осыдан бастап, әр түрлі жағдайларға
байланысты олардың популяциясының азайып, көбеюі нашарлап кетті. Себебі
экологиялык факторлардың, ауа райының қолайсыздығы, Каспийге тұщы
сулардың құйылуының азаюы, 30-40 жылдары су деңгейінің төмендеуі. Балық
аулағанда, жас және жыныстық жетілмеген бекірелерді аулау, 50-ші жылдары
гидростанциялык бөгеттерге суды теңізге құйылатын өзендерден көп мөлшерде
пайдалану.

Қазақстан Республикасының балық шаруашылығын дамытудың 2007-2015
жылдарға арналған тұжырымдамасында балық шаруашылығы су тоғандарының
балық және басқа да су биологиялық ресурстарын қалыптастыруға, сақтауға,
өсiмiн молайтуға және ұтымды пайдалануға, балық шаруашылығын дамыту
саласындағы әлемдiк практикада қолданылатын ең жаңа әдiстер мен қазiргi
заманғы технологияларды ескере отырып, балық өндiру және балық өңдеу
салаларын, тауарлық балық шаруашылығын дамытуға бағытталған негiзгi
мақсаттар мен мiндеттер қойылған.

Қазақстан Республикасы халқының болжанып отырған өсуiн ескере
отырып және ғылым ұсынған норманы (бiр адамға 14,6 кг) басшылыққа ала
отырып, халықтың балық және балық өнiмдерiне қажеттiлiгiн қанағаттандыру
үшiн балық аулауды, тауарлық балық өсiру мен балық импортын жылына 272,0
мың тоннаға дейiн жеткiзу қажет.

Осыған орай, қазіргі таңда сүйрік (Acipenser ruthenus, Linne) балығын
қолдан өсіру өзекті болып отыр. Сүйрік туралы айтқанда, бұл балықтың
Қазақстандағы мекен ету аймағы өте кең бекіре тұқымдас балықтар екендігін
айта кеткен жөн. Бұл балық Орал, Тобыл және Ертіс өзендерінде кездеседі.
Орташа салмағы 250—800 г, ұзындығы- 80 см.

Қазақстан су қоймаларында сүйрік балығы сирек кездесетін түр болып
табылады, бірақ Қызыл кітапқа әлі енгізілген жоқ. Бұл нысанды таңдаудағы
негізгі себеп, сүйрік балығының балық шаруашылық көрсеткіштері жоғары және



өсіруге қолайлы. Сүйрік балығы тауарлық бекіре шаруашылығы объектісі
ретінде көптеген талассыз артықшылықтарға ие.

Сүйрік балықтарын жабық су айнымалы қондырғысында өсіру
жұмыстарының нәтижиелері тауарлы балық шаруашылығына пайдасы зор және
Қазақстанның экспорттық мүмкіншілігін жоғарылатады. Су қоймалардың
биологиялық әртүрлілікті сақтауға көмектеседі. Бағалы балықтардың қорын
молайту мақсатында қолдан өсірудің технологиясын жетілдіру көзделеді.

